
ქ. თბილისი --- --------------2019 წელი

1. ხელშეკრულების დამდები მხარეები
ერთის მხრივ, სსიპ „გარემოს ეროვნული სააგენტო“ (შემდგომში „შემსყიდველი“), წარმოდგენილი მისი --
-------- ------------------- --------------------- სახით, და მეორეს მხრივ, --------------------- (შემდგომში
„მიმწოდებელი“), წარმოდგენილი მისი დირექტორის, --------------------- სახით, ,,სახელმწიფო
შესყიდვების შესახებ“ საქართველოს კანონისა და პრეტენდენტის სატენდერო წინადადების საფუძველზე,
ელექტრონული ტენდერის (პრეისკურანტის საფუძველზე) შედეგების გათვალისწინებით, დებენ
წინამდებარე ხელშეკრულებას შემდეგზე:

2. ხელშეკრულების საგანი
2.1. შემსყიდველმა ჩაატარა ელექტრონული ტენდერი (SPA------------) სსიპ „გარემოს ეროვნული
სააგენტოს“ ბალანსზე არსებული საოფისე აპარატურის ტექნიკური მომსახურებისა და შეკეთების (CPV
50310000) სახელმწიფო შესყიდვაზე, რომელშიც გამარჯვებულად მიჩნეულ იქნა მიმწოდებლის
სატენდერო წინადადება.
2.2. ხელშეკრულებით გათვალისწინებული მომსახურების ზუსტი აღწერა და რაოდენობა მოცემულია
გასაწევი მომსახურების ტექნიკურ დავალებასა (დანართი N1) და პრეისკურანტში (დანართი N2),
რომელიც წარმოადგენს ხელშეკრულების განუყოფელ ნაწილს.

3. ზოგადი დებულებანი:
3.1. ქვემოთ ჩამოთვლილი დოკუმენტები ქმნიან მოცემულ ხელშეკრულებას და წარმოადგენენ მის
განუყოფელ ნაწილს:

ა) წინამდებარე ხელშეკრულება;
ბ) ტექნიკური დავალება (დანართი N1);
გ) კორექტირებული პრეისკურანტი (დანართი N2);
დ) ხელშეკრულების ყველა სხვა დანართი ან/და მასში შემდგომში შეტანილი ნებისმიერი ცვლილება
ან დამატება.

3.2. ნებისმიერი ოფიციალური შეტყობინება მხარეთა შორის უნდა ატარებდეს წერილობით ფორმას.
3.3. შეტყობინება ძალაში შედის ადრესატის მიერ მისი მიღების დღეს ან შეტყობინების ძალაში
შესვლის დადგენილ დღეს, ამ თარიღიდან რომელიც უფრო გვიან დგება.

4. ხელშეკრულების ღირებულება
4.1. ხელშეკრულების ჯამური ღირებულება შეადგენს 10000 (ათი ათასი) ლარს დღგ-ს ჩათვლით
(შემდგომში „ხელშეკრულების ღირებულება“).
4.2. გასაწევი მომსახურებისა და სათადარიგო ნაწილების ერთეულის ფასები მოცემულია პრეისკურანტში
(დანართი N2) და მისი მთლიანი ღირებულება შეადგენს ------------- (-----------------------------------------)
ლარს.
4.3. ხელშეკრულების ჯამური ღირებულება მოიცავს ხელშეკრულებით გათვალისწინებული შესყიდვის
ობიექტის მიწოდებასთან დაკავშირებულ მიმწოდებლის ყველა ხარჯს.



4.4. მიმწოდებელი პასუხს აგებს შესყიდვის ობიექტის მიწოდებასთან დაკავშირებული ყველა იმ
გადასახადის, მოსაკრებლისა და სხვა გადასახდელების გადახდაზე, რომლებიც გადასახდელია
საქართველოს კანონმდებლობით.
4.5. ხელშეკრულებაში განსაზღვრული ფასის გადასინჯვა დასაშვებია მხოლოდ საქართველოს
სამოქალაქო კოდექსის 398-ე მუხლით გათვალისწინებული გარემოებების დადგომის შემთხვევაში,
ამასთანავე დაუშვებელია სახელმწიფო შესყიდვების შესახებ ხელშეკრულების ჯამური ღირებულების 10
%-ზე მეტი ოდენობით გაზრდა.
4.6. ფასების გადასინჯვის შესახებ ხელშეკრულების ინიციატორმა მხარემ უნდა შეატყობინოს მეორე
მხარეს წერილობით, რომელიც, თავის მხრივ, უფლებამოსილია, არ დაეთანხმოს აღნიშნულ ცვლილებას.

5. გასაწევი მომსახურება და შესაბამისობა
5.1. მიმწოდებელი ვალდებულია საოფისე და კომპიუტერული მოწყობილობების შეკეთება
განახორციელოს დეფექტური აქტის შედგენის შემდეგ, სადაც აღნიშნული უნდა იყოს გასაწევი
მომსახურების დეტალური აღწერა შესაბამისი ღირებულებით.
5.2. საოფისე და კომპიუტერული მოწყობილობების დიაგნოსტიკა,დეფექტური აქტის მომზადება და მისი
შემსყიდველისთვის მიწოდება უნდა განხორციელდეს მოთხოვნის გადაცემიდან 2 სამუშაო დღის
განმავლობაში. აღნიშნული მომსახურება ანაზღაურებას არ ექვემდებარება.
5.3. გასაწევი მომსახურება უნდა შეესაბამებოდეს მსგავსი მომსახურებისათვის გამოცემული შესაბამისი
სამართლებირივი აქტების მიხედვით (საჭიროების შემთხვევაში) ან საქართველოში მსგავსი
მომსახურებისათვის დადგენილ სტანდარტებს და შესყიდველი ორგანიზაციის მოთხოვნებს.
5.4. ხელშეკრულების მეორე მუხლით გათვალისწინებული შესასყიდი სათადარიგო ნაწილები უნდა
შეესაბამებოდეს მსგავსი საქონლისათვის უკვე არსებულ სტანდარტებსა და შემსყიდველი ორგანიზაციის
მოთხოვნებს.
5.5. 5.3. და 5.4. პუნქტებში აღნიშნული ნორმებიდან ნებისმიერი გადახვევის შემთხვევაში შემსყიდველი
უფლებამოსილია არ მიიღოს მომსახურება ან/და მიმწოდებლის მიმართ გამოიყენოს ამ ხელშეკრულებითა
და საქართველოს კანონმდებლობით გათვალისწინებული პასუხისმგებლობის ზომები.

6. საგარანტიო პირობები
6.1. შესყიდვის ობიექტის ტექნიკური მახასიათებლები და ხარისხი უნდა შეესაბამებოდეს
ხელშეკრულების დანართ N1-ში აღნიშნულ მაჩვენებლებს.
6.2. მომსახურების პერიოდში თუ აღმოჩნდა, რომ მოწყობილობას შესაცვლელი აქვს დეფიციტური
დეტალი, რომლის მოძიება საქართველოს ბაზარზე შეუძლებელია, მიმწოდებელი დაუყოვნებლივ
დასაბუთებული წერილით მიმართავს შემსყიდველს. ასეთ შემთხვევაში, მომსახურების განხორციელების
ვადა თანხმდება მხარეთა შორის, მაგრამ არ უნდა აღემატებოდეს 30 კალენდარულ დღეს.
6.3. კონკრეტული გამოცვლილი ნაწილისა და შესრულებული მომსახურების საგარანტიო ვადა უნდა
შეადგენდეს მიღება-ჩაბარების აქტის გაფორმებიდან არანაკლებ 6 (ექვსი) თვეს. საგარანტიო პერიოდის
განმავლობაში აღმოჩენილი ხარვეზის შემთხვევაში, მიმწოდებელი ვალდებულია უზრუნველყოს
ხარვეზის მქონე ნაწილის საკუთარი ხარჯებით შეკეთება ან შეცვლა, შემსყიდველის წერილობითი
დავალების მიღებიდან არაუმეტეს 7 (შვიდი) სამუშაო დღის ვადაში (სირთულის მიხედვით).

7. მხარეთა უფლება-მოვალეობები
7.1. მიმწოდებელი ვალდებულია:
7.1.1. საკუთარი სახსრებით გაუწიოს „შემსყიდველს“ სრული მომსახურება ტექნიკური დავალების
(დანართი N1) შესაბამისად. მათ შორის:
7.1.2. დროულად განიხილოს ხელშეკრულების შესრულებასთან დაკავშირებული პრობლემები.



7.1.3. საკუთარი სახსრებით დროულად აღმოფხვრას საგარანტიო პერიოდში გამოვლენილი ყველა
ნაკლოვანება.
7.1.4. უზრუნველყოს გამოვლენილი დეფექტებისა და ნაკლოვანების აღმოფხვრა (ასევე იმ ზიანის
აღმოფხვრა, რომელიც გამოწვეულ იქნა არაჯეროვნად შესრულებული მომსახურების გამო) საკუთარი
ხარჯით,  შემსყიდველის ან ხელშეკრულების 8.2 პუნქტით გათვალისწინებული უფლებამოსილი
პირ(ებ)ის მოთხოვნიდან დაუყოვნებლივ ან გონივრულ ვადაში (მაგრამ არაუმეტეს ამ შეკეთებისთვის
ტექნიკური დავალებით (დანართი N1) განსაზრვრული ვადისა).
7.1.5. მოთხოვნის შემთხვევაში, უზრუნველყოს ქალაქ თბილისის სერვისცენტრში არსებული
სათვალთვალო კამერებით ჩაწერილი ინფორმაციის შემსყიდველისთვის მიწოდება.
7.2. მიმწოდებელი უფლებამოსილია:
7.2.1. მოითხოვოს ანგარიშსწორება ხელშეკრულებით გათვალისწინებული ვადებისა და პირობების
შესაბამისად.
7.3. შემსყიდველი ვალდებულია:
7.3.1. ხელშეკრულებით გათვალისწინებული პირობების შესაბამისად, აუნაზღაუროს მიმწოდებელს
გაწეული მომსახურების ღირებულება.
7.3.2. დროულად განიხილოს „მიმწოდებლის“ მიერ წამოჭრილი პრობლემები, რომლებიც
დაკავშირებულია ხელშეკრულების შესრულებასთან.
7.3.3. დაიცვას ხელშეკრულებით გათვალისწინებული ყველა პირობა.
7.4. შემსყიდველი უფლებამოსილია:
7.4.1. აწარმოოს გაწეული მომსახურების კონტროლი ხელშეკრულებით განსაზღვრული პირობების
შესაბამისად.
7.4.2. განაცხადოს უარი უხარისხო მომსახურებისა და არასათანადოდ შედგენილი დოკუმენტაციის
მიღებაზე.

8. ხელშეკრულების შესრულების კონტროლი
8.1. მიმწოდებლის მიერ ნაკისრი ვალდებულებების შესრულების მიზნით, ხელშეკრულების
მიმდინარეობის ნებისმიერ ეტაპზე შემსყიდველი უფლებამოსილია განახორციელოს კონტროლი
შესყიდვის ობიექტის მიწოდების ვადებსა და მოთხოვნილ პარამეტრებზე. აღნიშნულ შემთხვევებში
მიმწოდებელი ვალდებულია გაუწიოს შემსყიდველს შესაბამისი დახმარება სათანადო სამუშაო
პირობებით, პერსონალითა და  ტექნიკური საშუალებებით.
8.2. ხელშეკრულებით გათვალისწინებულ დეფექტურ და ინსპექტირების აქტებზე ხელმომწერას და
მიმწოდებლის მიერ ხელშეკრულებით ნაკისრი ვალდებულების შესრულების კონტროლს შემსყიდველის
მხრიდან განახორციელებს სსიპ „გარემოს ეროვნული სააგენტო“-ს ----------------------------------- .

9. შესყიდვის ობიექტის მიწოდების ადგილი, ვადა და მიღება-ჩაბარების წესი
9.1. შესყიდვის ობიექტის მიწოდება უნდა განხორციელდეს სსიპ „გარემოს ეროვნული სააგენტოს“
ადმინისტრაციული შენობა, მის: ქ. თბილისი, დ. აღმაშენებლის გამზ. N150. ხოლო იმ შემთხვევაში თუ
ადგილზე ვერ ხორციელდება ხელსაწყოს შეკეთება სპეციფიკიდან და გონივრულობიდან გამომდინარე,
შემსყიდველთან შეთანხმებითა და შესაბამისი დოკუმენტაციის შედგენის საფუძველზე შესაძლებელია
შეკეთებს მიმსახურება განხორციელდეს მიმწოდებლის შესაბამის მისამართზე. ასეთ შემთხვევაში
ტრენსპორტირებას უზრუნველყოს მიმწოდებელი.
9.2. შესყიდვის ობიექტის მიწოდება უნდა განხორციელდეს ხელშეკრულების გაფორმებიდან
ეტაპობრივად, შემსყიდველის მოთხოვნიდან 7 (შვიდი) სამუშაო დღის განმავლობაში, 2019 წლის 31
დეკემბრის ჩათვლით.



9.3. შესყიდვის ობიექტის (ან მისი ეტაპის) მიღება-ჩაბარება განხორციელდება შემსყიდველისა და
მიმწოდებლის უფლებამოსილი წარმომადგენლების მიერ ფაქტობრივად გაწეული მომსახურების
შესაბამისად მიღება-ჩაბარების აქტის გაფორმებით.
9.4. წინამდებარე პუნქტის 9.3. ქვეპუნქტით განსაზღვრული მიღება-ჩაბარების აქტის გაფორმების
საფუძველს წარმოადგენს მიმწოდებლის მიერ ყოველი კონკრეტული შემთხვევისათვის შედგენილი
დეფექტური და შესრულებული სამუშაოს აქტები, ასევე 8.2. პუნქტით განსაზღვრული შესაბამისი
უფლებამოსილი პირ(ებ)ის მიერ შედგენილი ინსპექტირების (დადებითი დასკვნა) აქტი.
9.5. შემსყიდველის მხრიდან ხელშეკრულებით გათვალისწინებულ მიღება-ჩაბარების აქტზე ხელმომწერ
პირს წარმოადგენს სსიპ „გარემოს ეროვნული სააგენტო“-ს ------------------------------------------------------.
9.6. იმ შემთხვევაში თუ, მიწოდებული მომსახურება შეესაბამება ხელშეკრულების ტექნიკური
დავალებითა (დანართი N1) და პრეისკურანტით (დანართით N2) გათვალისწინებულ მოთხოვნებს,
ხელშეკრულების 8.4. პუნქტით განსაზღვრული პირები მიღება-ჩაბარების აქტის საფუძველზე
ახორციელებს მომსახურების მიღებას, ხოლო თუ, მომსახურების მიწოდების პროცესში გამოვლინდება,
რომ მიწოდებული მომსახურება არ აკმაყოფილებს ხელშეკრულების ტექნიკური დავალებითა (დანართი
N1) და პრეისკურანტით (დანართით N2) გათვალისწინებულ მოთხოვნებს, ხელშეკრულების 8.2. პუნქტით
განსაზღვრული პირ(ებ)ი მიმწოდებელს აცნობებს აღნიშნულის შესახებ, რის შემდეგაც შემსყიდველს
უფლება აქვს არ მიიღოს ხელშეკრულების პირობების შეუსაბამო ნაკლოვანი მომსახურება და მოსთხოვოს
მიმწოდებელს საკუთარი ხარჯით გამოასწოროს აღმოჩენილი ხარვეზი.

10. ანგარიშსწორება
10.1. ანგარიშსწორება განხორციელდება ეროვნულ ვალუტაში - ლარებში, უნაღდო წესით მიმწოდებლის
საბანკო ანგარიშზე.
10.2. ანგარიშსწორება განხორციელდება ეტაპობრივად, ფაქტობრივად გაწეული მომსახურების მიხედვით
გაფორმებული მიღება-ჩაბარების აქტისა და მიმწოდებლის მიერ შესაბამისი საგადასახადო
დოკუმენტაციის წარმოდგენიდან 10 (ათი) სამუშაო დღის ვადაში.
10.3. სახელმწიფო შესყიდვის დაფინანსების წყარო: სსიპ გარემოს ეროვნული სააგენტოს 2019 წლის
საკუთარი სახსრები.

11. ფორს-მაჟორი
11.1. ხელშეკრულების რომელიმე მხარის მიერ ხელშეკრულების პირობების შეუსრულებლობა არ
განიხილება ხელშეკრულების პირობების დარღვევად თუ შესრულების შეფერხება ან ვალდებულებების
შეუსრულებლობა არის ფორს-მაჟორული გარემოებების შედეგი;
11.2. ამ ხელშრეკრულების მიზნებისათვის ფორს-მაჟორი ნიშნავს მხარეებისათვის გადაულახავ და მათი
კონტროლისაგან დამოუკიდებელ გარემოებებს, რომელიც არ არის დაკავშირებული მხარეების შეცდომასა
და დაუდევრობასთან და რომელსაც გააჩნია წინასწარ გაუთვალისწინებელი ხასიათი.
11.3. მხარეს, რომელსაც მიზეზად დაუძლეველი ძალის მოვლენები მოყავს, ვალდებულია დაუყოვნებლივ
აცნობოს მეორე მხარეს წერილობით ასეთი მოვლენების დადგომისა და მისი ვალდებულების
შესრულების სავარაუდო ვადის შესახებ, წინააღმდეგ შემთხვევაში იგი არ თავისუფლდება
ხელშეკრულების სრული ან ნაწილობრივი შუსრულებლობით გამოწვეული პასუხისმგებლობისაგან.
ამასთან, მეორე მხარის მოთხოვნის შემთხვევაში, უნდა წარმოადგინოს დაუძლეველი ძალის მოვლენების
არსებობის დამადასტურებელი დოკუმენტი, რომ ამ მოვლენამ არსებითად ხელი შეუშალა მხარეს
ხელშეკრულებით გათვალისწინებული ვალდებულების შესრულებაში.
11.4. იმ შემთხვევაში, თუ ფორს-მაჟორული გარემოებების დადგომის გამო იცვლება ხელშეკრულებით
გათვალისწინებული რომელიმე პირობა, აღნიშნული ცვლილება უნდა გაფორმდეს მხარეთა წერილობით
შეთანხმების სახით.



12. მხარეთა პასუხისმგებლობა ხელშეკრულების პირობების შეუსრულებლობისას
12.1. ხელშეკრულებით ნაკისრი ვალდებულებების შეუსრულებლობის ან არაჯეროვნად შესრულების
შემთხვევაში მხარეები პასუხს აგებენ საქართველოს მოქმედი კანონმდებლობის შესაბამისად.
12.2. ხელშეკრულების  პირობების  არაჯეროვანი  ან/და  ვადაგადაცილებით  შესრულების  შემთხვევაში
მხარეს დაეკისრება პირგასამტეხლოს გადახდა ყოველ ვადაგადაცილებულ დღეზე შესასრულებელი
ვალდებულების შესაბამისი ღირებულების 0.02%-ის ოდენობით;
12.3. ხელშეკრულების პირობების შეუსრულებლობისათვის მიმწოდებელს დაეკისრება პირგასამტეხლო
ხელშეკრულების საერთო ღირებულების 10% ოდენობით;
12.4. ხელშეკრულების ნაწილობრივ შესრულების შემთხვევაში, მიმწოდებელს დაეკისრება
პირგასამტეხლო შესასრულებელი (დარჩენილი) ვალდებულების შესაბამისი ღირებულების 10%-ის
ოდენობით.
12.5. საჯარიმო სანქციების გადახდა არ ათავისუფლებს მიმწოდებელს ძირითადი ვალდებულებების
შესრულებისაგან.
12.6. პირგასამტეხლოს გადახდა არ ათავისუფლებს მხარეს ძირითადი ვალდებულებების
შესრულებისაგან.

13. ხელშეკრულების შეწყვეტა
13.1. ხელშეკრულების მხარის მიერ ხელშეკრულების პირობების შეუსრულებლობის ან არაჯეროვნად
შესრულების შემთხვევაში, მეორე მხარეს შეუძლია მიიღოს გადაწყვეტილება ხელშეკრულების სრული ან
მისი ცალკეული პირობის მოქმედების ცალმხრივად შეწყვეტის შესახებ.
13.1.1. ხელშეკრულების შეწყვეტა ხდება ურთიერთშეთანხმების გაფორმების გზით, მაგრამ
შეუთანხმებლობის შემთხვევაში მხარეებს უფლება აქვთ გამოიყენონ ხელშეკრულების ცალმხრივად
შეწყვეტის შესაძლებლობა, რომლის შესახებ წერილობით უნდა ეცნობოს მხარეს.
13.1.2. ხელშეკრულების შეწყვეტისას მხარეს შეუძლია მოითხოვოს ზიანის ანაზღაურება, რომელიც მას
მიადგა მეორე მხარის მიერ ხელშეკრულებით ნაკისრი ვალდებულების შეუსრულებლობით.
13.1.3. ხელშეკრულების ცალკეული პირობის მოქმედების შეწყვეტა არ ათავისუფლებს მხარეებს
დანარჩენი ვალდებულებების შესრულებისაგან.
13.2. შემსყიდველი უფლებამოსილია შეწყვიტოს ხელშეკრულება, თუ:
13.2.1. მიმწოდებელს ხელშეკრულებით გათვალისწინებულ ან შემსყიდველის მიერ გაგრძელებულ
ვადებში არ შეუძლია უზრუნველყოს მომსახურების მიწოდება;
13.2.2. მიმწოდებელს არ შეუძლია შეასრულოს ხელშეკრულებით გათვალისწინებული, რომელიმე
ვალდებულება.
13.2.3. შემსყიდველისათვის ცნობილი გახდა, რომ მისგან დამოუკიდებელი მიზეზების გამო იგი ვერ
უზრუნველყოფს ხელშეკრულებით ნაკისრი ვალდებულებების შესრულებას;
13.2.4. მიმწოდებლის მიმართ მიმდინარეობს გადახდისუუნარობის საქმის წარმოება;
13.2.5. საქართველოს კანონმდებლობით გათვალისწინებულ სხვა შემთხვევებში. მათ შორის მიმწოდებლის
მიერ ხელშეკრულებით ნაკისრი ვალდებულების ნებისმიერი ისეთი დარღვევის დროს, რაც შეუძლებელს
ხდის ნორმალური სახელშეკრულებო ურთიერთობის გაგრძელებას, ან იწვევს შემსყიდველის ინტერესის
დაკარგვას სახელშეკრულებო ურთიერთობის გაგრძელებისადმი. ასეთი შემთხვევაში შემსყიდველი
ვალდებულია აუნაზღაუროს მიმწოდებელს ფაქტიურად გაწეული მომსახურების ღირებულება;
13.2.6. მიმწოდებლის ქონებას დაედო ყადაღა და თუ ეს გარემოება ზეგავლენას ახდენს ან შესაძლებელია
მოახდინოს ხელშეკრულების პირობების შესრულებაზე;
13.2.7. მიმდინარეობს მიმწოდებლის რეორგანიზაცია, თუ ეს გარემოება ზეგავლენას ახდენს ან
შესაძლებელია მოახდინოს ხელშეკრულების პირობების შესრულებაზე.



14. დავა და მათი გადაწყვეტის წესი
14.1. ხელშეკრულების შესრულებისას მხარეთა შორის წამოჭრილი ნებისმიერი დავა ან უთანხმოება
შესაძლებელია გადაწყდეს ორივე მხარის ერთობლივი მოლაპარაკების საფუძველზე.
14.2. ასეთი მოლაპარაკების მიუღწევლობის შემთხვევაში, მხარეები მიმართავენ სასამართლოს
საქართველოს კანონმდებლობის შესაბამისად.

15. ხელშეკრულების მოქმედების ვადა
15.1. ხელშეკრულება ძალაში შედის მხარეთა მიერ მისი ხელმოწერის თარიღიდან და მოქმედებს 2020
წლის 31 იანვრის ჩათვლით.
15.2. ხელშეკრულების მოქმედების ვადის გასვლა გავლენას არ ახდენს მიმწოდებლის მიერ საგარანტიო
პირობებით ნაკისრი ვალდებულებების შესრულებაზე.

16. დასკვნითი დებულებანი
16.1. მხარეები პასუხს აგებენ ხელშეკრულებით ნაკისრი ვალდებულებების შეუსრულებლობისათვის
და/ან არაჯეროვანი შესრულებისათვის საქართველოს კანონმდებლობით დადგენილი წესით;
16.2. ხელშეკრულება შედგენილია ელექტრონულად ქართულ ენაზე, რომლის ყოველი ელექტრონული
ეგზემპლარი ორიგინალია.
16.3. ხელშეკრულებასთან დაკავშირებული ნებისმიერი მიმოწერა შესრულებული უნდა იყოს ქართულ
ენაზე.
16.4. წინამდებარე ხელშეკრულების ნებისმიერი ცვლილება ან დამატება ძალაში შედის მხოლოდ მისი
წერილობით გაფორმებისა და მხარეთა მიერ ხელმოწერის მომენტიდან.

17. მხარეთა რეკვიზიტები:


